МОНГОЛ УЛСЫН ИХ ХУРЛЫН 2021 ОНЫ ХАВРЫН ЭЭЛЖИТ ЧУУЛГАНЫ 
БОЛОВСРОЛ, СОЁЛ, ШИНЖЛЭХ УХААН, СПОРТЫН БАЙНГЫН 
ХОРООНЫ 3 ДУГААР САРЫН 30-НЫ ӨДӨР /МЯГМАР 
ГАРАГ/-ИЙН ХУРАЛДААНЫ ТЭМДЭГЛЭЛИЙН
ТОВЬЁГ

	 2.
	Хуралдааны дэлгэрэнгүй тэмдэглэл: 

	1. Байнгын хорооны даргыг сонгох тухай 
	


Монгол Улсын Их Хурлын 2021 оны хаврын ээлжит чуулганы
Боловсрол, соёл, шинжлэх ухаан, спортын байнгын хорооны
3 дугаар сарын 30-ны өдөр /Мягмар гараг/-ийн
хуралдааны товч тэмдэглэл
 

Боловсрол, соёл, шинжлэх ухаан, спортын байнгын хорооны дарга Ж.Мөнхбат ирц, хэлэлцэх асуудлын дарааллыг танилцуулж, хуралдааныг даргалав. 

Коронавирусm халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу өндөржүүлсэн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Байнгын хорооны хуралдааныг цахим хэлбэрт шилжүүлж, Боловсрол, соёл, шинжлэх ухаан, спортын байнгын хорооны дарга Ж.Мөнхбат, Улсын Их Хурлын гишүүн Ё.Баатарбилэг, Х.Ганхуяг, Г.Дамдинням, Г.Мөнхцэцэг, Ц.Мөнхцэцэг, Ч.Ундрам, Ж.Чинбүрэн, С.Чинзориг нар “Жанжин Д.Сүхбаатар” танхимаас, бусад гишүүд MyParliament программ болон цахим хуралдааны программыг ашиглан Байнгын хорооны хуралдаанд цахимаар оролцов.
 

Хуралдаанд ирвэл зохих 19 гишүүнээс 15 гишүүн цахим хуралдааны программын ирцэд бүртгүүлж, 78.9 хувийн ирцтэйгээр хуралдаан 10 цаг 17 минутад Төрийн ордны “Жанжин Д.Сүхбаатар” танхимд эхлэв. 
 

Чөлөөтэй: Д.Өнөрболор, Л.Энх-Амгалан;
Эмнэлгийн чөлөөтэй: Т.Аубакир, Н.Учрал.
 

Нэг.Байнгын хорооны даргыг сонгох тухай 
 
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ц.Болормаа, мөн газрын Байнгын хорооны асуудал хариуцсан хэлтсийн Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа нар байлцав.

Улсын Их Хурлын гишүүн, Улсын Их Хурал дахь Монгол Ардын намын бүлгийн дэд дарга Х.Булгантуяа Улсын Их Хурлын гишүүн Г.Дамдиннямыг Боловсрол, соёл, шинжлэх ухаан, спортын байнгын хорооны даргад нэр дэвшүүлж байгаа талаар танилцуулав. 
Танилцуулгатай холбогдуулан Улсын Их Хурлын гишүүдээс асуулт, санал гараагүй болно.
Ж.Мөнхбат: Боловсрол, соёл, шинжлэх ухаан, спортын байнгын хорооны даргаар Улсын Их Хурлын гишүүн Гонгорын Дамдиннямыг сонгохыг дэмжье гэсэн санал хураалт явуулъя. 

Зөвшөөрсөн:
  15
Татгалзсан:

    0

Бүгд:


  15
100 хувийн  саналаар  дэмжигдлээ. 
Байнгын хорооноос гарах санал, дүгнэлтийг Улсын Их Хурлын гишүүн Х.Ганхуяг Улсын Их Хурлын чуулганы нэгдсэн хуралдаанд танилцуулахаар тогтов. 
Хуралдаан 09 минут үргэлжилж, 19 гишүүнээс 15 гишүүн хүрэлцэн ирж, 78.9 хувийн ирцтэйгээр 10 цаг 26 минутад өндөрлөв. 
   


Тэмдэглэлтэй танилцсан: 

БОЛОВСРОЛ, СОЁЛ, 

ШИНЖЛЭХ УХААН, СПОРТЫН 

БАЙНГЫН ХОРООНЫ 

ДАРГА





     Ж.МӨНХБАТ
  
Тэмдэглэл хөтөлсөн: 
ХУРАЛДААНЫ ТЭМДЭГЛЭЛ 
ХӨТЛӨХ АЛБАНЫ 
ШИНЖЭЭЧ





     Э.СУВД-ЭРДЭНЭ
МОНГОЛ УЛСЫН ИХ ХУРЛЫН 2021 ОНЫ ХАВРЫН ЭЭЛЖИТ ЧУУЛГАНЫ БОЛОВСРОЛ, СОЁЛ, ШИНЖЛЭХ УХААН, СПОРТЫН БАЙНГЫН ХОРООНЫ 

3 ДУГААР САРЫН 30-НЫ ӨДӨР /МЯГМАР ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

 
Ж.Мөнхбат: Байнгын хорооны гишүүдийн өглөөний амгаланг айлтгая. Ирц бүрдсэн тул 2021 оны 3 дугаар сарын 30-ны өдрийн Боловсрол, соёл, шинжлэх ухаан, спортын байнгын хорооны хуралдааныг нээснийг мэдэгдье. Танхимаар 8 гишүүн, цахимаар 7 гишүүн оролцож байна. 

Хэлэлцэх асуудалдаа оръё. Өнөөдрийн хуралдаанаар нэг асуудлыг хэлэлцэнэ. Байнгын хорооны даргыг сонгох тухай асуудлыг хэлэлцэнэ. 

Улсын Их Хурлын тухай хуулийн 26 дугаар зүйлийн 26.4 дээр Байнгын хорооны даргыг Улсын Их Хуралд сонгогдсон, ажилсан туршлагыг нь харгалзан тухайн Байнгын хорооны гишүүдээс сонгох бөгөөд түүнийг улируулан сонгож болно. 
 Дэгийн тухай хуулийн 27 дугаар зүйлийн 27.1 дээр Байнгын хорооны даргад Байнгын хорооны гишүүдийн дотроос олонхын саналаар нэр дэвшүүлнэ. 27 дугаар зүйлийн 27.2-т нэгдсэн хуралдаан, Байнгын хорооны санал, дүгнэлтийг үндэслэн ил санал хураалт явуулж, Хуралдаанд оролцсон гишүүдийн олонх нэр дэвшигчийг дэмжсэн бол Байнгын хорооны даргыг сонгох тухай тогтоол баталсанд тооцно. гэсэн дэгийн хуулийн болон Их Хурлын тухай хуулийн зохицуулалттай. 
Ингээд Байнгын хорооны даргыг сонгох тухай асуудалд, Байнгын хорооны даргад Улсын Их Хурал дахь Монгол Ардын намын бүлгийн дэд дарга Х.Булгантуяа нэр дэвшүүлнэ. Х.Булгантуяа гишүүний микрофоныг өгье. 
Х. Булгантуяа: Байнгын хорооны эрхэм гишүүд ээ, 

Монгол Улсын Их Хурал дахь Монгол Ардын намын бүлгээс дараах саналыг хүргүүлж байна. 
Улсын Их Хурал дахь Монгол Ардын намын бүлгийн 2021 оны 3 дугаар сарын 29-ны өдрийн хуралдааны санал хураалтын дүнг үндэслэн Боловсрол, соёл, шинжлэх ухаан, спортын байнгын хорооны даргад Улсын Их Хурлын гишүүн Гонгорын Дамдиннямын нэрийг дэвшүүлэх саналыг хүргүүлж байна. 
Гонгорын Дамдиннямын намтрыг уншиж танилцуулъя. 1982 онд Дархан хотод төрсөн. 1999 онд Дархан Уул аймгийн ерөнхий боловсролын 7 дугаар сургууль, 2004 онд Нийгэм судлал, эрх зүйн багшаар төгссөн. 2007 онд Монгол Улсын Багшийн их сургуулийг Улс, төр судлалын магистр, 2015 онд Канад улсын Бритиш Колумбын их сургуульд Уул, уурхайн засаглал, бодлого судлалын магистр, 2015 оноос Канад улсын Бритиш Колумбын их сургуулийн Уул, уурхайн бодлого судлалын докторантурт суралцаж байна. Унгар улс, Канад улс, Энэтхэг улсуудад мэргэжил дээшлүүлсэн. 
Ажил эрхлэлтийн хувьд 2008-2009 онд Монгол Улсын Байгаль орчны сайдын зөвлөх, 2009-2010 онд Монгол Улсын Боловсрол, соёл, шинжлэх ухааны сайдын зөвлөх, 2010-2013 онд Монгол Улсын Шинжлэх ухаан, технологийн их сургуулийн эдийн засаг, нийгмийн хөгжлийн проектор, 2015 оноос Канад улсын Бритиш, Колумбын их сургуулийн Уул, уурхайн сургуулийн судлаач, 2017 оноос Прокон майнинг Монголия компанийн захирал, 2020 оноос Монгол Улсын Их Хурлын гишүүн гэсэн ийм ажил албан тушаалыг хашиж байсан байна. 

Ж.Мөнхбат: Булгантуяа даргад баярлалаа. Байнгын хорооны даргыг сонгох тухай асуудалд өөр саналтай гишүүн байна уу?  Алга байна. Цахимаар саналтай гишүүн байна уу? Алга байна. Өөр нэр дэвшил алга байна гэсэн үг. Нэр дэвшигчээс асуулттай гишүүн байна уу? Цахим дээр байна уу?  Алга байна. 

Дэгийн тухай хуулийн 27 дугаар зүйл 27.4 дээр Байнгын хорооны болон нэгдсэн хуралдааны гишүүн нэр дэвшигчээс асуулт асууж, үг хэлж болно гэсэн дэгтэй. Сая асуулт асууж, үг хэлэх гишүүн алга байна. Үг хэлэх гишүүн байна уу? Байхгүй байна. Цахим дээр алга уу? Алга байна. 
Гишүүд асуулт асууж, үг хэлэх дэг дууссан. Одоо санал хураалт явуулна. 

Боловсрол, соёл, шинжлэх ухаан, спортын байнгын хорооны даргаар тус Байнгын хорооны гишүүн Гонгор овогтой Дамдиннямыг нэр дэвшүүлэхийг дэмжье гэсэн саналын томьёоллоор санал хураана. 

Улсын Их Хурлын дэгийн тухай хуулийн 7.12 дээр санал хураалтыг цахим хэлбэрээр эсвэл гар өргөж явуулна. Санал хураалтын дүнг хуралдаан даргалагч нэгтгэн танилцуулна гэсэн дүрмийн заалттай. 14.4 дээр бас  гараар санал хураах зохицуулалтыг хийсэн заалт байгаа. Гишүүд цахимаар оролцож байгаа. Бүх гишүүдийн санал өгөх цахим төхөөрөмж ажиллаж байгаа учраас санал хураалтыг цахимаар явуулъя. 

Санан хураалт. Боловсрол, соёл, шинжлэх ухаан, спортын байнгын хорооны даргаар тус Байнгын хорооны гишүүн Гонгор овогтой Дамдиннямыг нэр дэвшүүлэхийг дэмжье гэсэн саналын томьёоллоор санал хураалт явуулъя. Энэ бол туршилтын санал хураалт шүү. Тийм гэдэг дээр туршилт болно. Туршилтын санал хураалт. За тестийн санал хураалт явуулъя. Тийм гэж байж тест болох юм байна. Ажиллаж байна. 15 гишүүн санал хураалтад оролцож байгаа. Одоо санал хураалт явуулна. 

Боловсрол, соёл, шинжлэх ухаан, спортын байнгын хорооны даргаар тус Байнгын хорооны гишүүн Гонгор овогтой Дамдиннямыг нэр дэвшүүлэхийг дэмжье гэсэн саналын томьёоллоор санал хураалт явуулъя. Санал хураалт цахимаар явагдана. 
Санал хураалтад 15 гишүүн оролцож 15 гишүүн дэмжсэн байна. 100 хувийн саналаар санал дэмжигдлээ. 
Байнгын хорооны дүгнэлтийг Чуулганы нэгдсэн хуралдаанд Х.Ганхуяг танилцуулна. 

Байнгын хорооны даргыг сонгох асуудлыг хэлэлцэж дууслаа. Хэлэлцэх асуудал дууссан тул Байнгын хорооны өнөөдрийн хуралдаан хаасныг мэдэгдье. Баярлалаа.
Дууны бичлэгээс буулгасан:
ХУРАЛДААНЫ ТЭМДЭГЛЭЛ 
ХӨТЛӨХ АЛБАНЫ 
           ШИНЖЭЭЧ

